
Ақтау қаласы
2024-2025  оқу  жылы.

«Аяулы анашым»  атты
8- наурыз  аналар   мерекесіне арналған «Балдаурен» тобының ертеңгілігі.

Мақсаты: Анаға деген сүйіспеншілік сезімдерін арттыру, ананы құрметтеу, сыйлай білуге, балалар бойындағы жеке қабілеттері мен таланттарын дамыту, адамгершілікке, ізгілікке, достықты қастерлей білуге тәрбиелеу.

Аналарды сүйеміз!
Сөзін ойға түйеміз.
Әрқашан біз ардақтап,
Әжеге бас иеміз!
Сенен өскен  балалар-
Батырлар мен даналар.
Құттықтаймыз мейраммен
Кұрметті апа, аналар!
Жүргізуші:Қымбатты да ардақты, аяулы аналар мен құрметті көктемдегі құлпырған қыздар! 
Сіздерді көктемнің алғашқы айында еліміздің барлық жерінде тойланатын  8-наурыз әжелер, аналар, қыздар мейрамымен шын жүректен құттықтаймыз!
 Сіздерге әлемнің нұрын,өмірдің гүлін,көктемнің шуағын тілейміз!Мына жарық дүниенің мәні де,сәні де сіздерсіздер! Балалардың сіздерге арналған «Аяулы анашым» атты ертеңгілімізді қабыл алыңыздар.
     Жүргізуші:Балалар қалай ойлайсындар бүгін  қандай мереке?
8-наурыз әйелдер мерекесі
Ендеше бәріміз орынымыздан тұрып аналарға арнап  ән айтамыз.
Ән «Айналайын ақ мамам»Хор

Ақ анашым, әппағым.
Өзің жайлы тақпағым.
Арналады сіздерге.
Бар баланың тақпағы.-дей отыра сіздерге арналған тақпақтарды  қабыл  алыныздар! 
Сегізінші наурызың,
Құтты болсын ұстазым.             Азима
Амандықта құлпырып,
Өте берсін қыс,жазың.



Ақ жаулықты әжемді
Ай жүзіне теңедім
Мейірімін таусылмас                Амина
Күн нұрына теңедім.

Ана біздің күніміз
Ана біздің гүліміз                      Айзере
Аналардан тарайды
Біздің ана тіліміз.


Аспандағы айымсың
Бақытыма балаған
Құтты болсын мерекең              Жалғас
Айналайын жан анам.



Шашымды өріп тараған,
Қабағыма қараған                        Айшайым
Үлкен кіші демейді
Сыйлайды оны бар адам.

Жарқын жузді жан анам
Сіздей болсын бар адам              Ибрахим
Сіздей болса бар адам
Шаттық кетпес баладан

Жүргізуші:
Ақ қар еріп 
Су көбейіп!Сай салаға толады.
Ағаш басы бүршік атып,
Гүл бәйшешек басады.
Балаларым  айтындаршы бұл қай кезде болады?\Көктем мезгілінде\
Көктем келеді. \балалар мен ,ата-аналармен амандасады.\
Жүргізуші:Көктем ,қош келдің ,төрлет  Көктем!   Біз  сені  көп  күттік ! Біздің  балалардың   көктемнің  алғашқы   мерекесіне   қалай  дайындалғандарың  тамашала !


Мерекеге  арналады бүгін билер ,
Көтерілсін канекей,көңіл күйлер
Алдарыңызға қазір  ұлдар   биі.
Қол соғып    демеу берер көрермендер
Би « Ұлдар биі» Орындайтын –ұлдар.

Көктем:
Балалар сендер ойнауды жақсы көресіңдер ме? Егер сендер менің бір сұрағыма жауап берсендер мен сендерге ойын ойнатам,келісесіңдер ме?
Көктем мезгілінде ең алғашқы қандай  гүл шығады?
Дұрыс менің қолымда бәйшешек гүлдер. Қазір мен бүл гүлдерді жерге бесеуін қоямын,музыка ойналады,сендер билейсіңдер,музыка тоқтағанда тез гүлді жерден алу керек,кім үлгермейді сол ойыннан шығады.
Көктем: Балалар менің уақытым келіп қалды. Бірақ  мен  енді әркез  сендермен  бірге  боламын! Сау болыңыздар!
             
              Мың бұралған ақ қайындай
              Бишелер шықсын ортаға.
              Ал ендеше қол соғайық,
              Қошеметпен қолқала.
Би «Тик ток» орындайтын қыздар.

Жүргізуші:Тамаша,міне көрдіңіздерме  біздің балалар өте өнерлі. Алтын дауысты әншілерімізде бар, мың бұралған бишілерімізде бар.
Біз сыйлықты дүкенен сатып алмаймыз.
Өз  өнерімізді қолымыздан жасаймыз.
Аналар күніне бір-бірден сыйлаймыз!
Бүгінгі мерекеге өздерінің қолдарымен жасаған сыйлықтарын табыс етуге рұқсат етіңіздер. ( балалар гүлдерімен ортаға шығады  
Аналар,әжелер біздің ұлдар тек қана аналарға емес  және қыздарға да сыйлықтар дайындаған,соны табыс етуге рұқсат етіңіздер. 

Күндеріңіз толсын гүлге, желекке
Отбасында болсын ырыс-береке
Құттықтаймыз шын жүректен сіздерді
Өмір-думан, бақ әкелсін мереке    -дей отыра бүгінгі мерекеге арналған ертеңгілігіміз аяқталды, келіп тамашалағандарыңызға көп рахмет.  

